Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Mónica Doménech Linde andreak egindako galderaren erantzuna, Foru Diputazioak emana, Nafarroako Foru Komunitateko Administrazioan eta haren erakunde autonomoetan telelana ezartzeari buruzkoa. Galdera 2017ko irailaren 22ko 116. Nafarroako Parlamentuko Aldizkari Ofizialean argitaratu zen.
Iruñean, 2017ko urriaren 16an
Lehendakaria: Ainhoa Aznárez Igarza
ERANTZUNA
Unión del Pueblo Navarro (UPN) talde parlamentarioari atxikitako foru parlamentari Mónica Doménech Linde andreak idatzizko galdera egin du (9-17/PES-00206). Hauxe da Lehendakaritzako, Funtzio Publikoko, Barneko eta Justiziako kontseilariaren erantzuna.
Erantzun al diozue FeSP-UGTk 2017ko maiatzaren 18an erregistratutako proposamenari, zeinak eskatzen baitu Nafarroako Foru Komunitateko Administrazioan eta haren erakunde autonomoetan telelana ezartzea? “
Erantzuna:
Ez, ez zaio erantzun autonomorik eman galderak aipatzen duen proposamenari, zeren eta horrelako proposamenak beste erakunde sindikal batzuen proposamenekin batera aztertzen baitira haiekiko negoziazio kolektiboaren baitan.
Noski Teknologia berrien bilakaeraren aurrerapenen artean telelana dugu, lanaldi presentzialaren bilakaera logikoa, azkenean abiarazi beharko dena.
Baina, noski, hura Administrazio Publikoan ezartzeko giza baliabideen kontrol-eredua aldatu beharko da; izan ere, denborak neurtzen dituen kontrol presentzialaren ordez, helburuak betetzeari lotutako kontrol bat ezarri beharko da.
Helburuen betetzea neurtzen duen langileen lanaren gaineko kontrola zuenean lotuta dagoenez lanbide-karrerarekin, eta une honetan ez dagoenez egiazko lanbide-karrerarik, helburuen betetzean oinarritzen denik, hori sindikatuekiko negoziazioaren menpe jartzen den ala ez alde batera utzita, badirudi logikoa dela Nafarroako Administrazio Publikoen Zerbitzuko Langileen Estatutuaren aldaketatik ateratzen den eredura itxaron behar izatea; izan ere, aldaketa hori une honetan horretarako eratutako lantaldea lantzen ari da, eta horren amaieran foru lege proiektu bat aterako da, zeina baita FeSP-UGTren proposamenean aipatzen diren gainerako autonomia erkidegoek hautatu duten bidea, bai eta Valentzia, Extremadura eta Galiziako autonomia erkidegoek ere.
Aurrerapausorik eman al duzue langile publikoentzat telelana –bertaratu gabeko modalitateko zerbitzu-ematea– ezartzeko proposamenean, lana eta familia bateragarri egiteari begirakoan?
Erantzuna:
Sindikatu-erakundeekiko negoziazio kolektiboaren baitan planteatzeko dago hori, laneko bizitza eta bizitza pertsonala eta familiarra bateragarriak izan daitezen sustatzeko negoziatzen ari diren neurrien artean. Hirugarren galderaren erantzunean zehazten dira horiek.
Nafarroako Foru Komunitateko eta haren erakunde autonomoetako funtzionarioentzat eta kontratupeko langileentzat lana eta familia bateragarri egiteko beste neurririk aintzat hartu al duzue?
Erantzuna:
Berriki, Nafarroako administrazio publikoetako langile funtzionario guztien laneko bizitzaren eta familia-bizitzaren bateragarritasuna hobetzeko neurri garrantzitsuak biltzen dituzten foru dekretu hauek onetsi dira, sindikatu guztien babesarekin:
• 71/2017 Foru Dekretua, abuztuaren 23koa, Nafarroako Administrazio Publikoetako funtzionarioen opor, lizentzia eta baimenen erregelamendua aldatzen duena. Erregelamendua otsailaren 9ko 11/2009 Foru Dekretuaren bidez onetsi zen. 2017ko abuztuaren 31ko 168. NAOn argitaratu zen dekretua.
• 72/2017 Foru Dekretua, abuztuaren 23koa, Nafarroako administrazio publikoetako langile funtzionarioen lanaldiaren murrizketa arautzen duen apirilaren 4ko 27/2011 Foru Dekretua aldatzen duena. 2017ko abuztuaren 31ko 168. NAOn argitaratu zen.
Hori guztia jakinarazten dizut Nafarroako Parlamentuko Erregelamenduko 194. artikulua betez.
Iruñean, 2017ko urriaren 16an
Lehendakaritzako, Funtzio Publikoko, Barneko eta Justiziako kontseilaria: Mª José Beaumont Aristu
